








 

[bookmark: _w3ck8xoaha5l]Cultural and Linguistic Diversity Strategy 2025 (လုၢ်လၢ်တၢ်ဆဲးတၢ်လၤဒီး ကျိာ်အတၢ်လီၤဆီလိာ်သးအတၢ်မၤအကျဲခိၣ်သ့ၣ် ၂၀၂၅) တနံၣ်တဘျီတၢ်ဂုၤထီၣ်ပသီထီၣ်အတၢ်ပာ်ဖျါ-တၢ်ကွဲးဖှိၣ်
[bookmark: _ulnki0n1ohff]ဘၣ်ဃးဒီးတၢ်ပာ်ဖျါတဘ့ၣ်အံၤ
ဖဲ 30 သီ အ့ဖြ့ၣ် 2024 န့ၣ်, National Disability Insurance Agency (ထံကီၢ်သးနီၢ်ခိက့ၢ်ဂီၤ တဆူၣ်တချ့တလၢတပှဲၤအတၢ်အုၣ်ကီၤအကရၢ) (NDIA) ထုးထီၣ်ရၤလီၤ၀ဲဒၣ် Cultural and Linguistic Diversity Strategy 2024–2028 (လုၢ်လၢ်တၢ်ဆဲးတၢ်လၤဒီးကျိာ်အတၢ်လီၤဆီလိာ် သးအတၢ်မၤအကျဲခိၣ်သ့ၣ် ၂၀၂၅-၂၀၂၈)န့ၣ်လီၤ.
အဒုးနဲၣ်ဖျါတၢ်ဂုၤထီၣ်ပသီထီၣ်လၢအဘၣ်ဃးဒီးပကတီၢ်ဖုၣ်တၢ်မၤအစၢလၢအဟဲထီၣ်တဖၣ်လၢတၢ်မၤအကျဲခိၣ်သ့ၣ်အပူၤဒီးတၢ်ဖံးတၢ်မၤအတၢ်ရဲၣ်တၢ်ကျဲၤစးထီၣ် 30 သီ အ့ဖြ့ၣ် 2024 တုၤ 30 သီ အ့ဖြ့ၣ် 2025 န့ၣ်လီၤ.
တၢ်ပာ်ဖျါတဘ့ၣ်အံၤအလၢအပှဲၤန့ၣ်အိၣ်၀ဲဒၣ်လၢ NDIA အပှာ်ယဲၤသန့အလိၤန့ၣ်လီၤ.
[bookmark: _rmo5eaa4lsqo]CALD တၢ်မၤအကျဲခိၣ်သ့ၣ်
Culturally and linguistically diverse (လုၢ်လၢ်တၢ်ဆဲးတၢ်လၤဒီးကျိာ်အတၢ်လီၤဆီလိာ်သး)(CALD) အပှၤတ၀ၢန့ၣ်မ့ၢ်တၢ်အကါဒိၣ်လၢအီးစတြ့လယါအပှၤတ၀ၢဒီးအတၢ်မ့ၢ်တၢ်အဂီၢ်လီၤ.
ပသ့ၣ်ညါပှၤလၢအအိၣ်ဒီးသးနီၢ်ခိက့ၢ်ဂီၤတလၢတပှဲၤတဆူၣ်တချ့လၢအအိၣ်ဟဲလၢ CALD အပှၤတ ၀ၢတဖၣ်လဲၤခီဖျိဘၣ်တၢ်တၤတၢ်လၢတၢ်မၤလိန့ၢ်ဘၣ်ဃး,တၢ်မၤန့ၢ်သူဒီးတၢ်သူ၀ဲဒၣ် National Disability Insurance Scheme (NDIS) န့ၣ်လီၤ.
တၢ်မၤအကျဲခိၣ်သ့ၣ်ဒီးတၢ်ဖံးတၢ်မၤအတၢ်ရဲၣ်တၢ်ကျဲၤကွဲးရဲၣ်လီၤ၀ဲဒၣ်ပတၢ်ဟ့ၣ်လီၤသးမၤတၢ်လၢတၢ်ကမၤသကိးတၢ်ဒီးပပှၤတ၀ၢလၢအအိၣ်ဒီးသးနီၢ်ခိက့ၢ်ဂီၤတလၢတပှဲၤတဆူၣ်ချ့လၢအအိၣ်ဟဲလၢ CALD အပှၤတ၀ၢတဖၣ်အအိၣ်န့ၣ်လီၤ. ပအဲၣ်ဒိးမၤစၢၤအ၀ဲသ့ၣ်လၢကတုၤထီၣ်တၢ်အစၢတဖၣ်လၢတၢ်တိာ် ကျဲၤအအိၣ်လၢအတုၤသိးဒီးပှၤအဂၤလၢအအိၣ်ဒီးသးနီၢ်ခိက့ၢ်ဂီၤတလၢတပှဲၤတဆူၣ်တချ့တဖၣ်အသိးန့ၣ်လီၤ.
တၢ်မၤအကျဲခိၣ်သ့ၣ်အတၢ်ပညိၣ်တဖၣ်
· မၤညီလီၤတၢ်လၢ CALD အပှၤတ၀ၢတဖၣ်အဂီၢ်လၢကမၤန့ၢ်သူဒီးပၣ်ဃုာ်ပၣ်ဂီၢ်လၢ NDIS အပူၤန့ၣ်လီၤ.
· မၤဂ့ၤထီၣ်မ့ၢ် NDIS အတၢ်ရဲၣ်လီၤကျဲၤလီၤတဖၣ်ဒုးနဲၣ်၀ဲဒၣ် CALD အပှၤပၣ်ဃုာ်ပၣ်ဂီၢ် တဖၣ်အတၢ်လိၣ်ဘၣ်တဖၣ်ဒ်လဲၣ်န့ၣ်လီၤ.
· မၤဂ့ၤထီၣ် NDIS အတၢ်လဲၤခီဖျိလၢ CALD အပှၤပၣ်ဃုာ်ပၣ်ဂီၢ်တၢ်တဖၣ်အဂီၢ်လီၤ.
တၢ်မၤအကျဲခိၣ်သ့ၣ်န့ၣ်အိၣ်ဒီးအတၢ်ပညိၣ်လီၤအခိၣ်သ့ၣ် 6 ခါလီၤ-
တၢ်ဖံးတၢ်မၤအတၢ်သူၣ်ထီၣ်ဆီလီၤပာ်
မၤဂ့ၤထီၣ်နသနူဒီးတၢ်မၤအကျိၤအကွာ်တဖၣ်လၢတၢ်ကဆီၣ်ထွဲ CALD အပှၤပၣ်ဃုာ်ပၣ်ဂီၢ်တၢ်တဖၣ် န့ၣ်လီၤ.
ပှၤမၤတၢ်ဖိအတၢ်သ့တၢ်ဘၣ်
သုးထီထီၣ်ပှၤမၤတၢ်ဖိတဖၣ်အတၢ်သ့တၢ်ဘၣ်မ့ၢ်ဒ်သိးကခီဆၢမၤန့ၢ်တၢ်ဂ့ၤဒိၣ်ထီၣ်လၢပှၤပၣ်ဃုာ်ပၣ်ဂီၢ်တၢ်အလုၢ်လၢ်တၢ်ဆဲးတၢ်လၤအတၢ်လိၣ်ဘၣ်တဖၣ်န့ၣ်လီၤ.
တၢ်ဆဲးကျိးဆဲးကျၢလၢတၢ်မၤန့ၢ်သူအီၤသ့
နီၤဟ့ၣ်တၢ်ဂ့ၢ်တၢ်ကျိၤလၢကျိၤကွာ်လၢ CALD အပှၤတ၀ၢတဖၣ်ဘၣ်သူၣ်ဘၣ်သး၀ဲဒၣ်န့ၣ်လီၤ.
ဖၠါတဖၣ်
မၤစၢၤ NDIS အပှၤဟ့ၣ်တၢ်တဖၣ်လၢကဟ့ၣ်တၢ်မၤစၢၤတဖၣ်လၢအတုၤထီၣ် CALD အပှၤပၣ်ဃုာ်ပၣ် ဂီၢ်တဖၣ်,အ၀ဲသ့ၣ်အဟံၣ်ဖိဃီဖိတဖၣ်ဒီးအပှၤကွၢ်ထွဲအီၤတဖၣ်အလုၢ်လၢ်တၢ်ဆဲးတၢ်လၤတကပၤအတၢ်လိၣ်ဘၣ်တဖၣ်န့ၣ်လီၤ.
တၢ်ဂ့ၢ်ထၢဖှိၣ်
တၢ်သူတၢ်ဂ့ၢ်ထၢဖှိၣ်အသးတဖၣ်ဂ့ၤထီၣ်လၢကမၤဆူၣ်ထီၣ်တၢ်မၤစၢၤလၢ CALD အပှၤပၣ်ဃုာ်ပၣ် ဂီၢ်တၢ်တဖၣ်အဂီၢ်လီၤ.
တၢ်ဟ့ၣ်မၤစၢၤတုၤလီၢ်တုၤကျဲ
တၢ်မၤစၢၤတဖၣ်လၢကဘျးစဲဒီးသိၣ်လိ CALD အပှၤတ၀ၢလၢအတမၤန့ၢ်သူဘၣ်ဒံး NDIS တဖၣ် န့ၣ်လီၤ.

[bookmark: _aefkpavgupxd]တၢ်ပာ်ဖျါဒုးသ့ၣ်ညါလီၤဆီလၢနံၣ်တနံၣ်အံၤအဂီၢ်
[bookmark: _l5otcpx4ki0v]NDIA CALD တၢ်ဒုးပၣ်ဃုာ်ပၣ်ဂီၢ်အတၢ်ရဲၣ်လီၤကျဲၤလီၤ 2024–27
ဖဲလါမ့ၤ 2024 အပူၤ, ပထုးထီၣ်ရၤလီၤ NDIA CALD တၢ်ဒုးပၣ်ဃုာ်ပၣ်ဂီၢ်အတၢ်ရဲၣ်လီၤကျဲၤလီၤ 2024–27 န့ၣ်လီၤ. တၢ်အံၤမၤစၢၤပှၤလၢကမၤကဲထီၣ်တၢ်မၤအလီၢ်တခါဖဲပှၤကညီတဖၣ်-
· တူၢ်ဘၣ်တၢ်ပာ်လုၢ်ပာ်ပှ့ၤအီၤ
· ဟဲစိာ်ဃီၤအ၀ဲသ့ၣ်အနီၢ်ကစၢ်အသးအမ့ၢ်တီလၢကမၤတၢ်န့ၣ်လီၤ.
လၢကျဲတဘိန့ၣ်ပမၤဂ့ၤထီၣ်ပှၤမၤတၢ်ဖိအကံၢ်အစီဒ်တၢ်လၢအဘၣ်ထွဲဒီးတၢ်မၤအကျဲခိၣ်သ့ၣ်အံၤန့ၣ်လီၤ.
တၢ်အံၤပၣ်ဃုာ်တၢ်ရဲၣ်တၢ်ကျဲၤအိၣ်ဒီးတၢ်ဖံးတၢ်မၤ 28 ခါလၢပကမၤလၢထီၣ်ပှဲၤထီၣ်အီၤဖဲ 2024 ဒီး 2027 အဘၢၣ်စၢၤန့ၣ်လီၤ. တၢ်ဖံးတၢ်မၤလၢအအိၣ်လိၤလိၤဒီးတၢ်ပညိၣ်လိၤလိၤအလီၢ် 4 ခါ-
· တၢ်နၢ်ပၢၢ်လုၢ်လၢ်တၢ်ဆဲးတၢ်လၤလီၤတံၢ်လီၤဆဲးဒီးတၢ်ကဲခိၣ်နၢ်
· တၢ်ဒုးပၣ်ဃုာ်ပၣ်ဂီၢ်အလုၢ်လၢ်တၢ်ဆဲးတၢ်လၤ
· တၢ်ဒုးပၣ်ဃုာ်ပၣ်ဂီၢ်အဖီလစံၣ်ဒီးတၢ်မၤအကျိၤအကွာ်
· တၢ်ဖံးတၢ်မၤအတၢ်ဒိၣ်ထီၣ်ဒီးတၢ်ဂုာ်ထီၣ်ပသီထီၣ်
ပကဟ့ၣ်လီၤတၢ်ဖံးတၢ်မၤအကါဒိၣ်တဘျုးမံၤဒီးစးထီၣ်တ့ၢ်လံတၢ်လၢအအိၣ်တ့ၢ်တဖၣ်န့ၣ်လီၤ.
[bookmark: _aobj1i9pbnfp]CALD ဒွဲပူၤဒီးတၢ်အချၢတၢ်ဟ့ၣ်ကူၣ်အကရူၢ်တဖၣ်
ပမၤကဲထီၣ်တၢ်အချၢတၢ်ဟ့ၣ်ကူၣ်အကရူၢ်န့ၣ်လီၤ. တၢ်အံၤမၤလီၤတံၢ်ပနၣ်ဟူဒီးပာ်ပနီၣ်တၢ်ကလုၢ်တခါလၢပှၤလၢအအိၣ်ဒီးသးနီၢ်ခိက့ၢ်ဂီၤတလၢတပှဲၤတဆူၣ်တချ့လၢအအိၣ်ဟဲလၢ CALD အတၢ်အိၣ်သးလၢညါတဖၣ်န့ၣ်လီၤ.
· ကရၢဖိတဖၣ်ပၣ်ဃုာ်ပှၤလၢအအိၣ်ဒီးတၢ်အိၣ်မူအတၢ်လဲၤခီဖျိမ့တမ့ၢ်ပှၤလၢအသ့ၣ်ညါပှၤလၢအအိၣ်ဒီးသးနီၢ်ခိက့ၢ်ဂီၤတလၢတပှဲၤတဆူၣ်တချ့လၢအအိၣ်ဟဲလၢ CALD အတၢ်အိၣ်သးတ ဖၣ်အတၢ်လိၣ်ဘၣ်န့ၣ်လီၤ.
· ကရူၢ်ထံၣ်လိာ်အသးတလါခံဘျီန့ၣ်လီၤ.
ပမၤကဲထီၣ်စ့ၢ်ကီး CALD ဒွဲပူၤတၢ်ဟ့ၣ်ကူၣ်အကရူၢ်န့ၣ်လီၤ. တၢ်ဟ့ၣ်မၤစၢၤန့ၣ်မၤစၢၤဒီးဆီၣ်ထွဲတၢ် လၢတၢ်ကမၤလၢထီၣ်ပှဲၤထီၣ်တၢ်မၤအကျဲခိၣ်သ့ၣ်တဖၣ်န့ၣ်လီၤ. 
ကရူၢ်တဖၣ်ပၣ်ဃုာ်-
·  NDIA CALD အပှၤစဲၣ်နီၤ
· တၢ်ပၢဆှၢအတၢ်မၤစၢၤအပှၤမၤတၢ်ဖိအဒိၣ်
· ပှၤနဲၣ်တၢ်တဖၣ်လၢအမၤကဲထီၣ်ဒီးဟ့ၣ်လီၤတၢ်တိာ်ကျဲၤအတၢ်မၤဂ့ၤထီၣ်တဖၣ်
[bookmark: _yo3uz8l0uxsj]ပှၤတ၀ၢတၢ်ဒုးပၣ်ဃုာ်အတၢ်ဟူးတၢ်ဂဲၤတဖၣ်
လၢ 12 လါတုၤလီၤလၢ 30 သီ, အ့ဖြ့ၣ် 2025 န့ၣ်, ပမၤ၀ဲဒၣ်တၢ်ဟူးတၢ်ဂဲၤဃုာ်ဒီးပှၤတ၀ၢအတၢ်က ရၢကရိဒီးကျိၤမိၢ်ပှၢ်အတၢ်မၤစၢၤ 192 ခါန့ၣ်လီၤ. ပသုးဘူးဆဲးကျိးဘၣ်ဒီးပှၤပၣ်ဃုာ်မၤသကိးတၢ် 2,200 ဂၤန့ၣ်လီၤ.
တၢ်ဟူးတၢ်ဂဲၤတဖၣ်မၤဂ့ၤထီၣ်တၢ်ဂ့ၢ်တၢ်ကျိၤ CALD အပှၤတ၀ၢမၤန့ၢ်ဘၣ်ဃး NDIS န့ၣ်လီၤ. ဖီတၢၣ် တဖၣ်န့ၣ်မ့ၢ်တၢ်ကမၤစၢၤပှၤလၢအအိၣ်ဒီးသးနီၢ်ခိက့ၢ်ဂီၤတလၢတပှဲၤတဆူၣ်တချ့လၢအအိၣ်ဟဲလၢ CALD အတၢ်အိၣ်သးလၢညါတဖၣ်န့ၣ်လီၤ-
· မၤန့ၢ်သူ၀ဲဒၣ် NDIS န့ၣ်လီၤ.
· သူသးနီၢ်ခိက့ၢ်ဂီၤတဆူၣ်တချ့တလၢတပှဲၤအတၢ်ဆီၣ်ထွဲတဖၣ်န့ၣ်လီၤ.
အဒိတခါန့ၣ်,ပမၤသကိးတၢ်ဒီးပှၤဘၣ်ကီဘၣ်ခဲဆူၣ်ချ့ပှာ်ဘျးစဲအီးစတြလယါန့ၣ်လီၤ. ပမၤတၢ်ထံၣ် လိာ်သးအတၢ်မၤလၢကမၤစၢၤပှၤကညီလၢအကနၢ်ပၢၢ် NDIS အကျိၤအကွာ်ဒီးမ့ၢ်အ၀ဲသ့ၣ်မၤတၢ်ဒီး ဆူၣ်ချ့အသနူတခါအံၤဒ်လဲၣ်န့ၣ်လီၤ.
တၢ်ထံၣ်လိာ်အသးအတၢ်မၤမၤစၢၤစ့ၢ်ကီးပှၤစဲၣ်နီၤတဖၣ်-
· ဒုးနဲၣ်ပှၤကညီတဖၣ်လၢမ့ၢ်တၢ်ကမၤန့ၢ်သူ NDIS ဒ်လဲၣ်
· မၤလီၤတံၢ်အ၀ဲသ့ၣ်ဟ့ၣ်လီၤလုၢ်လၢ်ထူသနူအတၢ်ဂ့ၢ်တၢ်ကျိၤဒီးတၢ်ဆီၣ်ထွဲအဖိးမံလၢကမၤစၢၤပှၤလၢအအိၣ်ဒီးသးနီၢ်ခိက့ၢ်ဂီၤတလၢတပှဲၤတဆူၣ်တချ့လၢအအိၣ်ဟဲလၢ CALD အတၢ်အိၣ် သးတဖၣ်န့ၣ်လီၤ.
[bookmark: _qybjheh2c6e0]တၢ်မၤလၢထီၣ်ပှဲၤထီၣ်တၢ်မၤအကျဲခိၣ်သ့ၣ်
[bookmark: _yze3l9695upq]NDIS အတၢ်မၤဂ့ၤထီၣ်တဖၣ်
ဖဲအီးကထိဘၢၣ် 2024, NDIS အတၢ်သိၣ်တၢ်သီအသီ (National Disability Insurance Scheme Amendment [Getting the NDIS Back on Track No.1] Act) န့ၣ်ဘၣ်တၢ်စးထီၣ်သူအီၤန့ၣ်လီၤ. တၢ်အံၤမ့ၢ်၀ဲဒၣ်ဖဲကရၢထုးထီၣ်ရၤလီၤ၀ဲဒၣ် CALD အတၢ်မၤအကျဲခိၣ်သ့ၣ်ဒီးတၢ်ဖံးတၢ်မၤအတၢ် ရဲၣ်တၢ်ကျဲၤ၀ံၤအလီၢ်ခံန့ၣ်လီၤ.
တၢ်သိၣ်တၢ်သီအသီအခီပညီမ့ၢ်၀ဲ NDIS တၢ်မၤဂ့ၤထီၣ်လၢအတကွီၢ်လဲၢ်လၢခါဆူမဲာ်ညါ 5 နံၣ်အတီၢ် ပူၤန့ၣ်လီၤ. တၢ်ဘှီထီၣ်သကိးဒီးတၢ်ဟ့ၣ်လီၤတၢ်မၤသီထီၣ်တၢ်သ့ၣ်တ ဖၣ်အံၤမ့ၢ်ပတၢ်မၤအကျဲခိၣ်သ့ၣ် လၢတၢ်ဆၢကတီၢ်တခါအံၤအဂီၢ်လီၤ.
တၢ်မၤသီထီၣ်တဖၣ်မၤကဲထီၣ်တၢ်တၤတၢ်တနီၤလၢအအိၣ်ဒီး CALD အတၢ်မၤအကျဲခိၣ်သ့ၣ်န့ၣ်လီၤ. သနာ်က့, အ၀ဲသ့ၣ်မ့ၢ်စ့ၢ်ကီးတၢ်ခွဲးတၢ်ယာ်တခါလၢတၢ်ကပၣ်ဃုာ်တၢ်လိၣ်ဘၣ်ဘၣ်ထွဲဒီး CALD ပှၤပၣ် ဃုာ်ပၣ်ဂီၢ်လၢမ့ၢ်ပကမၤကဲထီၣ် NDIS ကမၤတၢ်လၢခါဆူညါအဂီၢ်ဒ်လဲၣ်န့ၣ်လီၤ.
တၢ်လၢပမၤအီၤမ့ၢ်၀ဲ
· ပအဲၣ်ဒိးလၢတၢ်မၤသီထီၣ်က့ၤတဖၣ်မ့ၢ်တၢ်ကဆိကမိၣ်န့ၢ်တၢ်လၢပပှၤပၣ်ဃုာ်ပၣ်ဂီၢ်ဒီးပှၤလၢအအိၣ်ဒီးသးနီၢ်ခိက့ၢ်ဂီၤတလၢတပှဲၤတဆူၣ်တချ့လၢအအိၣ်ဟဲလၢ CALD အပှၤတ၀ၢတဖၣ် အဂီၢ်န့ၣ်လီၤ.
· ပကမၤကဲထီၣ်ဒီးသူတၢ်ဆီတလဲတဖၣ်မ့ၢ်ဒ်သိးအ၀ဲသ့ၣ်အိၣ်လိၤလိၤဒီး CALD တၢ်မၤအကျဲခိၣ် သ့ၣ်အတၢ်ထံၣ်တၢ်ပညိၣ်န့ၣ်လီၤ.
· ပကွၢ်သမံသမိးက့ၤမ့ၢ်တၢ်ကမၤလၢထီၣ်ပှဲၤထီၣ်တၢ်မၤအကျဲခိၣ်သ့ၣ်အတၢ်ဖံးတၢ်မၤတဖၣ်ဒ်လဲၣ်န့ၣ်လီၤ.
· ဘၣ်တဘၣ်ပကမၤဂ့ၤမၤဘၣ်က့ၤတၢ်ဖံးတၢ်မၤတနီၤလၢအအိၣ်ထီၣ်လၢပတၢ်လဲၤခီဖျိလၢအဘၣ်ထွဲဒီး CALD အတၢ်မၤအကျဲခိၣ်သ့ၣ်ဒီးတၢ်ဖံးတၢ်မၤအတၢ်ရဲၣ်လီၤကျဲၤလီၤလၢအပူၤကွံာ် 12 လါန့ၣ်လီၤ.
· ပကမၤသကိးတၢ်ဒီး CALD တၢ်အချၢတၢ်ဟ့ၣ်ကူၣ်ဟ့ၣ်ဖးတၢ်အကရူၢ်ဒီးဒွဲပူၤတၢ်ဟ့ၣ်ကူၣ် ဟ့ၣ်ဖးတၢ်အကရူၢ်လၢတၢ်ကွၢ်သမံသမိးက့ၤတၢ်အဂီၢ်လီၤ.
· ပကနီၤဟ့ၣ်တၢ်အစၢတဖၣ်အံၤန့ၣ်လီၤ.
[bookmark: _mqd37b6vtvjd]တၢ်မၤသကိးတၢ်ဒီးပဒိၣ်
လၢတၢ်ဖံးတၢ်မၤတနီၤအဂီၢ်,ပမၤသကိးတၢ်ဒီးပဒိၣ်အ၀ဲၤကျိၤတဖၣ်ဒီးကရၢတဖၣ်လၢအပၣ်ဃုာ်-
· NDIS ကံၢ်စီဒီးတၢ်ဒီသဒၢအခီၣ်မံးရှၢၣ် (NDIS ခီၣ်မံးရှၢၣ်)
· ပှၤဂ့ၢ်၀ီအတၢ်မၤစၢၤအ၀ဲၤကျိၤ
· ထံလီၢ်ကီၢ်ပူၤဂ့ၢ်၀ီအ၀ဲၤကျိၤ
အ၀ဲသ့ၣ်အတၢ်ဖံးတၢ်မၤအတၢ်ရဲၣ်လီၤကျဲၤလီၤဒီးတၢ်တိစၢၤမၤစၢၤအါမံၤအခီပညီမ့ၢ်၀ဲတၢ်ဖံးတၢ်မၤတနီၤန့ၣ်တၢ်စးထီၣ်ဘၣ်အီၤစဲၤခံဒိၣ်န့ၢ်ဒံးဆၢကတီၢ်အိၣ်လၢတၢ်ဖံးတၢ်မၤအတၢ်ရဲၣ်လီၤကျဲၤလီၤအပူၤန့ၣ်လီၤ.
ပထံၣ်လိာ်ဘၣ်ပသးဒီး Services Australia လၢကမၤလိန့ၢ်တၢ်လၢအ၀ဲသ့ၣ်အတၢ်လဲၤခီဖျိဃုာ်ဒီး CALD အပှၤတ၀ၢတဖၣ်ဒီးပဒိၣ်အကရၢတဖၣ်န့ၣ်လီၤ.
[bookmark: _qiux4ehkpklk]ပကမၤသကိးတၢ်ဒီးပဒိၣ်အလီၢ်က၀ီၤလၢအဂၤဆူညါလၢတၢ်ကဃုထံၣ်န့ၢ်ကျဲလၢတၢ်ကမၤဂုာ်ထီၣ်ပသီထီၣ်တၢ်ဖံးတၢ်မၤတဖၣ်န့ၣ်လီၤ.
[bookmark: _7wua1h3ty4jq]တၢ်ဖံးတၢ်မၤအဂံၢ်သဟီၣ်ဒီးဖၠါအတၢ်လီၤတူာ်လီၤကာ်
ပထံၣ်ဘၣ်တၢ်လိၣ်ဘၣ်လၢတၢ်ကဃဲၣ်လီၤဘှါလီၤတၢ်တကူတလၢလၢထံကီၢ်ဒီတဘ့ၣ်ပှၤကတိၤကျိးထံတၢ်လၢအအိၣ်ဒီးပဒိၣ်တၢ်ပာ်ပနီၣ်လၢကျိာ်တဘျုးကျိာ်လၢအပၣ်ဃုာ် Auslan အပူၤလီၤ.  ပသ့ၣ်ညါ ၀ဲဒၣ်လၢတၢ်အံၤဒုးကဲထီၣ်တၢ်နိးတၢ်ဘျးလၢတၢ်မၤန့ၢ်သူ NDIS ဒီးတၢ်သူ NDIS အတၢ်ရဲၣ်လီၤကျဲၤ လီၤတဖၣ်န့ၣ်လီၤ.
[bookmark: _mdek8qsgtdjw]NDIA အိၣ်ဒီးကျိၤကွာ်စှၤကိာ်လၢကလုၢ်ဘၢဆီတလဲတၢ်ဖံးတၢ်မၤအဂံၢ်သဟီၣ်အတၢ်အိၣ်ဆံးဒိၣ်ဆံး အါအဖီခိၣ်န့ၣ်လီၤ. သနာ်က့ပကကွၢ်ဃုကျဲလၢမ့ၢ်ပမၤစၢၤကတီၢ်အံၤပှၤကတိၤကျိးထံတၢ်တၢ်ဖံးတၢ်မၤ အဂံၢ်သဟီၣ်နၢ်ပၢၢ် NDIS ကသ့ဒ်လဲၣ်န့ၣ်လီၤ. 

တၢ်ဂုာ်ထီၣ်ပသီထီၣ်အတၢ်ကွဲးဖှိၣ်
တနံၣ်စုာ်စုာ်တၢ်ပာ်ဖျါဒုးနဲၣ်၀ဲဒၣ်တၢ်ဂုာ်ထီၣ်ပသီထီၣ်လၢအမ့ၢ်ကတီၢ်ဖုၣ်တၢ်အစၢလၢအအိၣ်ထီၣ်လၢ CALD အတၢ်မၤအကျဲခိၣ်သ့ၣ်ဒီးတၢ်ဖံးတၢ်မၤအတၢ်ရဲၣ်တၢ်ကျဲၤဖဲ 30 အ့ဖြ့ၣ် 2025 အပူၤန့ၣ်လီၤ. တၢ်သ့ၣ်တဖၣ်အံၤမ့ၢ်ဖီတၢၣ်လၢပအဲၣ်ဒိးတုၤထီၣ်အီၤလၢအခီၣ်ထံး 2 နံၣ်ဖဲတၢ်မၤအကျဲခိၣ်သ့ၣ်လဲၤ တၢ်အဆၢကတီၢ်န့ၣ်လီၤ.
[bookmark: _kev4zm1a5vj]မ့ၢ်တၢ်အစၢလၢတၢ်ဖံးတၢ်မၤ 28 ခါလၢ CALD တၢ်ဖံးတၢ်မၤအတၢ်ရဲၣ်တၢ်ကျဲၤအပူၤ-
· ပမၤ၀ံၤ၀ဲဒၣ်တၢ်ဖံးတၢ်မၤ 1 န့ၣ်လီၤ.
· ပစးထီၣ်မၤတ့ၢ်လံတၢ်ဖံးတၢ်မၤ 15 န့ၣ်လီၤ.
· ပတစးထီၣ်ဘၣ်ဒံးတၢ်ဖံးတၢ်မၤ 12 န့ၣ်ဘၣ်.
ပအိၣ်ဒီးတၢ်အိၣ်သးအတၢ်ဒုးသ့ၣ်ညါလၢခံကတၢၢ်တဖၣ်လၢတၢ်ဖံးတၢ်မၤကိးခါဒဲးအဂီၢ်လၢအမ့ၢ်တၢ်ပာ်ဖျါအလၢအပှဲၤလၢပပာ်ဃာ်လၢပှာ်ယဲၤသန့အလိၤန့ၣ်လီၤ.
[bookmark: _dlz4a9rc9n0s]လဲၤအိၣ်သကိးဘၣ် www.ndis.gov.au/strategies/cultural-and-linguistic-diversity-strategy လၢတၢ်ဂ့ၢ်တၢ်ကျိၤအါထီၣ်ဖဲ-
· CALD တၢ်မၤအကျဲခိၣ်သ့ၣ် 2024-2028
· CALD တၢ်မၤအကျဲခိၣ်သ့ၣ်အတၢ်ဖံးတၢ်မၤအတၢ်ရဲၣ်တၢ်ကျဲၤ
· 2025 CALD တၢ်မၤအကျဲခိၣ်သ့ၣ်တနံၣ်တဘျီတၢ်ပာ်ဖျါ

